
Tirané, mé 23.01.2020

RAPORT
PER SHQYRTIMIN E DEKRETIT TE PRESIDENTIT TE REPUBLIKES SH.T.Z.ILIR META,
ME NR.11413, DATE 11.01.2020, “PER KTHIMIN E LIGJIT NR.91/2019, “PER DISA
NDRYSHIME DHE SHTESA NE LIGJIN NR.97/2013 “PER MEDIAT AUDIOVIZIVE NE
REPUBLIKEN E SHQIPERISE”, TE NDRYSHUAR”

Hyrje

Komisioni pér Edukimin dhe Mjetet e Informimit Publik mbéshtetur n€ nenet 81 dhe 93 t&
Kushtetutés sé Republikés s€ Shqipérisé dhe neneve 18, 29, 34, 36, 38 dhe 70 té Rregullores s€¢ Kuvendit,
né cilésiné e komisionit pérgjegjés, n€é mbledhjen e datés 23. 01. 2020, mori né shqyrtim Dekretin e
Presidentit t&¢ Republikés, Z. llir Meta, me nr.11413, daté 11.01.2020, “Pér kthimin e ligjit nr. 91/2019,
“Pér disa ndryshime dhe shtesa né ligjin nr.97/2013”Pér mediat audiovizive né Republikén e Shqipérisé”,
té ndryshuar”.

Komisioni caktoi relatoré deputetin z.Musa Ulqgini nga mazhoranca dhe znj. Fatjona
Dhimitri nga opozita.

Gjaté diskutimit t& Dekretit ishin t&€ pranishém: znj. Etilda Gjonaj, Ministre e Drejtésisé;
z.Bledar Dervishaj, késhilltar ligjor né Presidencé; znj. Katrin Treska, drejtore e Pérgjithshme e
Shérbimeve Juridike né Presidencé; znj. Sara Xhumbari, drejtore Juridike e AMA- s, si dhe pérfagésuesja
e OSBE-s¢, znj. Ermira Zhari.

I.BAZA KUSHTETUESE E DEKRETIT

Dekreti i paraqitur pér shqyrtim mbéshtetet né nenin 85, pika 1, dhe nenin 93 t€ Kushtetutés.



I1. DISKUTIMI NE KOMISION

Fillimisht, né Komision né ményré té pérmbledhur, duke mbrojtur Dekretin e Presidentit,
u shprehén z.Bledar Dervishaj, késhilltar ligjor né Presidencé dhe znj. Katrin Treska, drejtore e
Pérgjithshme e Shérbimeve Juridike né Presidencg, t& cilét, né mes té tjerash, theksuan:

Presidenti i Republikés shqyrtoi ligjin nr. 9112019, duke iu referuar pérmbajtjes sé aktit té
miratuar dhe praktikés parlamentare t€ ndjekur pér kété qéllim, duke vlerésuar pérputhshmériné e
kétij ligji me Konventén Europiane té té Drejtave té Njeriut, parimet e parashikimet e Kushtetutés
sé Republikés sé Shqipéris€, Jurisprudencés sé Gjykatés Kushtetuese, legjislacionit aktual né fuqi,
si dhe mbrojtjes sé interesit publik.

Né pérfundim t€ shqyrtimit té ligjit nr. 9112019, Presidenti i Republikés, vleréson se njé
pjesé e dispozitave té kétij ligji, népérmjet t€ cilave synohet krijimi i bazés sé ploté ligjore pér té
pérmirésuar mbikéqyrjen objektive t&€ shérbimit t&€ medias audiovizive dhe formalizimi népérmjet
rregjistrimit té ofruesve t€ shérbimeve té publikimeve elektronike on line (OSHPE), né territorin
¢ Republikés sé Shqiperisé, jané njé hap me tendencé pozitive.

Presidenti i Republikés vleréson né pérgjithési ndryshimet qé ligji nr. 91/2019, sjell mbi
identifikimin e ofruesve té shérbimeve té publikimeve elektronike, si mjete komunikimi té
pérhapura gjerésisht né ditét e sotme; vleréson ndryshimet qé sjell ligji nr. 9112019 sa i pérket
mbrotjes s€ té drejtave té fémijéve nga efektet negative qé mund té pércillen nga transmetimet né
mediat elektronike.

Nga ana tjetér, nga studimi i thelluar dhe krahasues i ligjit t€ miratuar né térési, konstatohet
se disa dispozita té tij dhe konkretisht nenet 14, 15, 29, 30, jo vetém g€ nuk jané né harmoni, por
bien né kundérshtim me: parimet themelore kushtetuese t€ ndértimit t€ njé shteti demokratik,
sigurisé juridike dhe té proporcionalitetit; Dispozitat kushtetuese gé mbrojné té drejtén e liris€ sé
shprehjes, té lirisé sé shtypit dhe t& drejtés sé¢ informimit; nuk jané n€ harmoni me standartet e
Konventés Europiane té té Drejtave té€ Njeriut etj.. Parashikimet e nenit 14, pika, 1 germa "c", dhe
t€ nenit 15 té ligjit nr. 91/2019 dhe aplikimi i tyre né praktiké, cenojné lirin€ e shprehjes dhe liriné
e medias, té drejta kéto té mbrojtura dhe té garantuara nga neni 10 i Konventés Europiane pér té
Drejtat e Njeriut dhe Kushtetuta e Republikés sé Shqipéris€, né nenet 5, 11/3, 17, 22, 23 te saj et]..

Né diskutimin e saj, znj. Etilda Gjonaj, Ministre e Drejtésisé, duke kundérshtuar Dekretin
e Presidentit, ritheksoi argumentat lidhur me domosdoshmériné e ligjit nr.91/2019 “Pér disa
ndryshime dhe shtesa né€ ligjin nr.97/2013”Pér mediat audiovizive n€ Republikén e Shqipérisé “,
té ndryshuar”.

Znj. Gjonaj theksoi se kemi paragitur né kété Komision nevojén, géllimin dhe pasojat, qé
né fakt njé pjesé e tregut té parregulluar ka sjell deri tani, duke shkelur njé séré té drejtash edhe té
njerézve, ndaj duhet t'i shikojmé té drejtat e njeriut né ményré komplekse.

Ne e kemi béré mjaft té qarté se pse ka gené e nevojshme miratimi i kétyre ndryshimeve,
gé ka té béjé me pjesén e paketés antishpifje; e kemi gartésuar edhe se cili ka gené géllimi, por pa
dyshim edhe nga nevoja pér shkak edhe t& zhvillimeve teknologjike

Ajo g€ ka patur si géllim té gjitha ndryshimet e paketés antishpfije, kané gené pér té
vendosur disa rregulla te garta, substanciale dhe proceduriale pér ofruesit e shérbimeve té
publikimeve elektronike, pér t& parandaluar cenimin e dinjitetit dhe reputacionit té individéve,
parandalimin e ekspozimit té& t&¢ miturve nga pérmbajtjet e démshme, si dhe parandalimin e
ekspozimit té gjithé qytetaréve nga gjuha e urrejtjes apo dhunés, por njékohésisht rregulla té garta
proceduriale pér sigurimin e njé mbrojtje efikase té t€ drejtave té personave fiziké dhe juridiké,
publiké dhe privat, dhe népérmjet njé mjeti procedurial administrativ té shpejt dhe efikas, i cili pa

dyshim synon ndalimin e pérhapjes sé informacionit té€ rremé, té pasakté, tendencioz, ashtu edhe
marrjen e masave té shpejta né favor té mbrotjes sé té drejtave té njeriut. Por njékohésisht edhe njé
séré géllimesh té tjera, qé kjo paketé ka pasur edhe pér t'u pérafruar me legjislacionin dhe me
standarte ndérkombétare. E kemi paraqgitur garté kétu se njé séré vendesh demokratike, njé séré
vendesh europiane kané miratuar paketa shumé heré mé strikte pér sa i pérket paketés antishpifje,
si Gjermania, Franca, Kroacia.

Znj. Ministre u ndal edhe né punén e béré ngushtésisht me OSBE-né dhe Késhillin e
Europés pér kéte ligj, i cili ka si synim mbrotjen e fjalés sé liré dhe integritetit njerézor etj..

Relatori, deputeti, Musa Ulqini, n€ diskutimin e tij né ményré€ lakonike u shpreh pér
procesin e hartimit, diskutimit dhe miratimit té kétij ligji.

Deputeti nénvizoi se mazhoranca ka shprehur té gjithé argumentat pér projektligjin né
Komision dhe né seancé. Projektligji éshté diskutuar pér njé vit dhe éshté konsultuar me té gjithé
aktorét e interesit. Gjaté kétij diskutimi dhe konsultimi atij i jan€ béré pérmirésime té ndjeshme.
Ligji i miratuar respekton Kushtetutén e Republikés dhe standartet demokratike té sansksionuara
né dokumentat e BE-s¢, Késhillit té Europés, etj..

Né Dekret ligjit i njihen vetém dy arritje pozitive: parandalimi i punés né té zezé té
gazetaréve dhe mbrotja e té drejtés t&¢ fémijéve. Ndérkohg, Dekreti anashkalon disa arritje
thelbésore té kétij ligji: sanksionimin e transparencés né financimin e portaleve; shmangien e
monopolit né sektorin e portaleve, si garanci pér pluralizmin e mediave; mbrojtjen e privatésisé sé
gytetaréve; shmangien e gjuhés sé urrejtjes dhe diskriminimit; mbrojtjen e té drejtés sé autorit;
ndalimin e té gjithé formave té komunikimeve me natyré tregtare né transmetimet audiovizive dhe
publikimet elektronike pér lojérat e fatit, bastet sportive, kazinoté dhe bingot televizive; ligji
vendos barazi né media, sepse i detyron portalet anonime qé publikojné reklama té respektojné
detyrimet e tyre ndaj arkés s¢ shtetit; garanton té drejtén e qytetaréve pér pérgenjéshtrim kur
cenohet pa té dretjé dinjiteti i tyre; shmang problemin e madh qé njé lajm i publikuar nga njé
portal té publikohet menjiheré, copy 5, nga gindra portale té tjera pa asnjé lloj verifikimi.

Ligji ka né thelbin e vet vleré edukative dhe synon té parandalojé shkeljen e standarteve
demokratike nga portalet né ményrén se si informojné publikun. Kjo éshté arsyeja qé ligji éshté
kundérshtuar vetém nga njé pjesé e vogél e komunitetit té¢ portaleve dhe jo nga komuniteti i
punonjésve té medias sé shkruar apo medias radiotelevizive.

Njé pjesé e komenteve né Dekretin e Presdidentit, si¢ jané ato pér AMA-n, pérbérjen e
parlamentit, pas largimit té opozités, raportin e geverisé me median, etj., jané géndrime té miréfillta
politike, por jo argumenta juridik, gé kané té béjné me ligjin.

Relatorja, Kryetare e Komisionit, Fatjona Dhimitri, duke mbrojtur Dekretin e Presidentit
t€ Republikés vuri né dukje se:

Q¢ n€ momentin e paré qé paketa antishpifje ka mbérritur né Komision, kam gené kundér
saj. Té nj&jtin qéndrim kam dhe sot, duke mbéshtetur Dekretin e Presidentit t€ Republikés dhe
rekomandimet g€ ai jep pér pé€rmirésimin e cilésis€ s€ ligjit.

Né ményré té pa precedent né Europé projektligji vendos njé regjim kontrolli administrativ
mbi internetin, me fuqi pér t€ kontrolluar pérmbajtjen, gjobitur dhe etiketuar kéto faqge si shpifése,
bazuar né njé vendim t€ thjesht€ administrativ nga njé organ qé teorikisht €shté i pavarur dhe
praktikisht éshté i varur nga struktura e pushtetit parlamentar.

Projektligji synon né ményré t€ pavérteté t€ fshihet pas argumentit t€: a) mbrojtjes sé
fémijéve ; b) mbrojtjes nga terrorizmi apo c) lufta kundér pedofilisé, kur né fakt synimi kryesor
né frymé dhe né pérmbajtje éshté informacioni i publikuar né€ mediat onlaine.



Projektligji mé shumé se sa té mbyllé median online, duket se synon t& krijojé njé klimé
tensioni t€ paqené, duke 1 dhéné mundési geverisé€ t&€ etiketojé sipas déshirés kritikét e vet si
shpifés, si dhe té pérgojé propogandén e vet né ¢do fage interneti pérmes teknikés sé quajtur pop
up, pérmes sé cilés, supozohet se AKEP-i do té urdhérojé shpérndarésit e internetit qé sa here njé
qytetar t€ aksesojé njé faqe interneti Kritike, atij t'i hapet automatikisht njé dritare qé thoté se kjo
fage ka shpifur.

Projektligji 1 hap rrugé falimentit paraprak t€ medias online, pér shkak se gjobat e
vendosura nga njé organ administrativ, si Késhilli i Ankesave, konsiderohen titull ekzekutiv. T¢
tilla gjoba mjaftojné pér t€ shtyré median drejt vetécensurés, duke krijuar njé klimé té favorshme
pér lirin€ e shpifjes.

Projektligjet i japin AMA-s kompetenca té tilla, gé e shndérrojné até pikérisht né njé organ
té censurés mbi mediat onlaine. AMA me kompetenca té zgjeruara pérvegse né fushén e mediave
audiovizive, edhe né fushén e mediave elektronike fiton kompetenca té tilla, qé praktikisht né
ményré arbitrare mund t€ mbyllé media apo t€ vendosé gjoba té tilla g€ jané€ t€ papérballueshme
pér mediat.

Projektligjet sjellin pasoja té rénda pér lirin€ e mediave dhe demokraciné€ shqiptare.

Né mbledhjen e Komisionit diskutuan pér ¢éshtje t€ Dekretit zv/Kryetarja e Komisionit,
znj. Mirela Kumbaro, deputetét Ilir Begja, Erion Piciri, Kostag Papa dhe Selami Jenishehri.

I1l. PERFUNDIM

N¢é pérfundim, Komisioni pér Edukimin dhe Mjetet e Informimit Publik, me shumicén e
votave t€ deputetéve té pranishém, u shpreh kundér Dekretit t€ Presidentit t€ Republikés, Z. Ilir
Meta, me nr.11413, dat€ 11.01.2020, “Pé&r kthimin pér rishqyrtim né Kuvend, t€ ligjit nr.91/2019,
“ Pér disa ndryshime dhe shtesa né ligjin nr.97/2013 ”Pér mediat audiovizive né Republikén e
Shqipérisé “, t€ ndryshuar”, dhe 1 paraget seancés plenare miratimin e kétij raporti.

RELATORE KRYETARE
Musa ULQINI Fatjona DHIMITRI

